[image: image1.jpg]RGN AT T

o7 AfwTEeq

PRESS INFORMATION DEPARTMENT. GOVERNMENT OF THE PEOPLE’S REPUBLIC OF BANGLADESH






তথ্যবিবরণী                                                                                                      নম্বর : ৪৫০
পীর হাবিবুর রহমানের মৃত্যুতে মন্ত্রিপরিষদ সদস্যবৃন্দের শোক
ঢাকা, ২২ মাঘ (৫ ফেব্রুয়ারি):

       
দৈনিক বাংলাদেশ প্রতিদিনের নির্বাহী সম্পাদক  ও বিশিষ্ট সাংবাদিক পীর হাবিবুর রহমানের মৃত্যুতে আজ মন্ত্রী ও প্রতিমন্ত্রীবর্গ গভীর শোক ও দুঃখ প্রকাশ করেছেন।

         দৈনিক বাংলাদেশ প্রতিদিনের নির্বাহী সম্পাদক  ও বিশিষ্ট সাংবাদিক পীর হাবিবুর রহমানের মৃত্যুতে গভীর শোক ও দুঃখ প্রকাশ করেছেন কৃষিমন্ত্রী ড. মোঃ আব্দুর রাজ্জাক; তথ্য ও সম্প্রচার মন্ত্রী ড. হাছান মাহ্‌মুদ; অর্থমন্ত্রী আ হ ম মুস্তফা কামাল; পরিকল্পনা মন্ত্রী এম এ মান্নান; খাদ্যমন্ত্রী সাধন চন্দ্র মজুমদার; বাণিজ্যমন্ত্রী টিপু মুনশি; পরিবেশ মন্ত্রী মোঃ শাহাব উদ্দিন; ভুমিমন্ত্রী সাইফুজ্জামান চৌধুরী; রেলপথ মন্ত্রী মোঃ নূরুল ইসলাম সুজন; বিজ্ঞান ও প্রযু্ক্তি মন্ত্রী স্থপতি ইয়াফেস ওসমান; ডাক ও টেলিযোগাযোগ মন্ত্রী মোস্তাফা জব্বার; প্রবাসী কল্যাণ মন্ত্রী ইমরান আহমদ এবং নৌপরিবহন প্রতিমন্ত্রী খালিদ মাহমুদ চৌধুরী; প্রাথমিক ও গণশিক্ষা প্রতিমন্ত্রী  মোঃ জাকির হোসেন; আইসিটি প্রতিমন্ত্রী জুনাইদ আহমেদ পলক; পল্লী উন্নয়ন ও সমবায় প্রতিমন্ত্রী স্বপন ভট্টাচার্য্য; পানি সম্পদ প্রতিমন্ত্রী জাহিদ ফারুক; সংস্কৃতি প্রতিমন্ত্রী কে এম খালিদ; বেসামরিক বিমান পরিবহন ও পযটন প্রতিমন্ত্রী মোঃ মাহবুব আলী; পরিকল্পনা প্রতিমন্ত্রী ড. শামসুল আলম এবং পানিসম্পদ উপমন্ত্রী এ কে এম এনামুল হক শামীম।

পৃথক শোকবার্তায় মন্ত্রিপরিষদের সদস্যবৃন্দ জানান পীর হাবিবুর রহমান বাংলাদেশের গণমাধ্যমের একজন স্বনামধন্য সাংবাদিক ছিলেন। তাঁর মৃত্যুতে গণমাধ্যমের যে ক্ষতি হলো তা কখনো পূরণ হবার নয়। তাঁরা বলেন, দেশের গণমাধ্যমের বিকাশ ও সার্বিক উন্নয়নে পীর হাবিবুর রহমানের অবদান চিরস্মরণীয়।
তাঁরা পৃথক শোকবার্তায় দৈনিক বাংলাদেশ প্রতিদিনের নির্বাহী সম্পাদক ও বিশিষ্ট সাংবাদিক পীর হাবিবুর রহমানের মাগফেরাত কামনা করেন এবং শোকসন্তপ্ত পরিবারের প্রতি গভীর সমবেদনা জানান। 

শাহেদ/কামরুল//নাইচ/মোশারফ/সেলিম/২০২২/১৯৫০ ঘন্টা

Number: 449
Bangladesh is a country of infinite potential

                                       -- Foreign Minister

Dhaka, February 5:

Foreign Minister Dr. A K Abdul Momen today said Bangladesh is a country of enormous potential and that may be utilised for branding our country around the world.

The Foreign Minister made this remark while speaking as the chief guest at the event titled 'the World Conference Series 2022 on Branding Bangladesh' organised by the 'Centre for the Non Resident Bangladeshi' at a hotel in Dhaka this morning.

"Our desire is to establish 'Bangladesh' itself as a brand. We want our stories to be echoed in every corner of the world. When people hear the word Bangladesh, I want them to see a country of infinite potential and of an unimaginable depth – richly layered in the colours of human emotions and gallantly endowed in human spirit," said the minister.

Mentioning the ongoing advancement of the country Dr. Momen said we are passing through the golden Jubilee of the Glorious War of Liberation and we are heading towards the completion of the auspicious Mujib Borsho. 

"Under the determined leadership of the Prime Minister Sheikh Hasina, we are steadily marching towards a future which the Father of the Nation Bangabandhu Sheikh Mujibur Rahman had dreamt of and three million souls had laid down their lives for," he said.

Speaking about the actions of the Ministry of Foreign Affairs, Dr Momen said Economic and public diplomacy play a cardinal role in formulating and executing the foreign policy of Bangladesh. 

The Foreign Minister said, the government is working on the five components of economic diplomacy, “the agreements is Enhancing FDI inflow and diversification of portfolio; Enhancing and diversifying export; Quality Service; Export of Human Resources and human expertise – or global service sector deliveries and Transfer, assimilation, indigenization and augmentation of Technology."

Dr. Momen said Ministry of Foreign Affairs – is already working with the BIDA – Bangladesh Investment Development Authority for designing a solid branding initiative for the country. 

"We would like you to contact the international trade, investment and technology wing of the foreign ministry for more details and for finding more opportunities to work together," said the minister.

"We wish to dive deep into the world of brands and the branding ecosystems so that the consumers get the value they paid for. We are working for a sustainable and inclusive economy that is being augmented with improved access to information, investor bases and asset classes," he said.

The Foreign Minister said branding is an essential sub-component of Economic Diplomacy. Economic diplomacy has always been at the heart of the core activities of the Ministry of Foreign Affairs. 

"We are pursuing a very consolidated approach towards the economic domain of diplomacy in recent times. The approach is multi-pronged, multi-spatial and multi-temporal. We have been working with the relevant Ministries and investment promotion bodies. We have been engaging the Federations and other Trade Bodies both within the country and also the bilateral joint forums; and last but not the least, we have established a dedicated cell for international trade, investment and technology inside the Foreign Office to coordinate our domestic and foreign endeavours for better results," he said. 

Describing huge potential of the country the Foreign Minister said that there is a huge scope for the both domestic and foreign investment and entrepreneurial initiatives and investments in Bangladesh. 

"It is true for both portfolio investments and for various funds, to invest in some of the lesser-known but economically firm emerging areas, such as but not limited to, agro-processing, automobiles, shipbuilding, pharmaceuticals, renewable energy, information and communication technology and blue economy. We are on the way to becoming a digital economy and we aim to become a knowledge economy by 2041," said the minister.

Economic Advisor to the Prime Minister Dr Mashiur Rahman, State Minister for Planning Dr Shamsul Alam, Chief of Army Staff General S M Shafiuddin Ahmed, Mayor of Croydon, UK, Cllr. Sherwan Chowdhury, Physician to the Prime Minister Dr. A B M Abdullah, Director General of BMET Md Shahidul Alam, General Manager of Bangladesh Bank Kazi Rafiqul Hassan, among others, spoke at the event with Chairperson of Center for Non Resident Bangladeshi in the chair. Speeches given by President and Prime Minister were read out at the programme.

তথ্যবিবরণী                                                                                                      নম্বর : ৪৪৮

পীর হাবিবুর রহমানের মৃত্যুতে তথ্য ও সম্প্রচার মন্ত্রীর শোক
ঢাকা, ২২ মাঘ (৫ ফেব্রুয়ারি):

দৈনিক বাংলাদেশ প্রতিদিনের নির্বাহী সম্পাদক  ও বিশিষ্ট সাংবাদিক পীর হাবিবুর রহমানের মৃত্যুতে গভীর শোক ও দুঃখ প্রকাশ করেছেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক 
ড. হাছান মাহ্‌মুদ।
আজ রাজধানীর একটি হাসপাতালে চিকিৎসাধীন অবস্থায় ৫৯ বছর বয়সে পীর হাবিবুর রহমানের মৃত্যু সংবাদে ড. হাছান মাহ্‌মুদ প্রয়াতের বিদেহী আত্মার শান্তি কামনা করেন ও তার শোকাহত পরিবারের প্রতি গভীর সমবেদনা জানান।
তথ্যমন্ত্রী তাঁর শোকবার্তায় প্রয়াত পীর হাবিবুর রহমানের কর্মময় জীবনের কথা স্মরণ করেন এবং বলেন, মেধাবী ও অত্যন্ত কর্মপ্রাণ  সাংবাদিক পীর হাবিবুর রহমানের জীবনাবসান এ যুগের সাংবাদিকতায় এক শূন্যতা তৈরি করলো।  

#

আকরাম/নাইচ/রাহাত/মোশারফ/সেলিম/২০২২/১৯৫০ ঘন্টা

তথ্যবিবরণী                                                                                                            নম্বর: ৪৪৭
দুর্যোগ সহনীয় দেশ গড়ার লক্ষ্যে কাজ করছে সরকার
                                         ----ত্রাণ প্রতিমন্ত্রী
চরফ্যাশন (ভোলা), ২২ মাঘ (৫ ফেব্রুয়ারি):   
দুর্যোগ ব্যবস্থাপনা ও ত্রাণ প্রতিমন্ত্রী ডা. মোঃ এনামুর রহমান বলেছেন, দুর্যোগে জীবন ও সম্পদের ক্ষয়ক্ষতি কমিয়ে দুর্যোগ সহনীয় টেকসই দেশ গড়ার লক্ষ্যে পরিকল্পিতভাবে কর্মসূচি বাস্তবায়নের মাধ্যমে কাজ করছে সরকার। বঙ্গবন্ধুর নির্দেশনায় ঘূর্ণিঝড় ও বন্যা হতে মানুষের জানমাল রক্ষার্থে মাটির কিল্লা নির্মাণ করা হয়েছিল, যা সর্বসাধারণের কাছে মুজিব কিল্লা নামে পরিচিত । তারই আধুনিক রূপে উপকূলীয় ও বন্যা উপদ্রুত ১৪৮ টি উপজেলায় ৫৫০টি মুজিব কিল্লা নির্মাণ, সংস্কার ও উন্নয়ন কার্যক্রম চলমান। উপকূলীয় দুর্গত জনগণ যেমন সেখানে আশ্রয় নিতে পারবেন তেমনি তাদের প্রাণিসম্পদকে ঘূর্ণিঝড় ও জলোচ্ছ্বাসের ক্ষয়ক্ষতি থেকেও রক্ষা করতে পারবেন । 

প্রতিমন্ত্রী আজ ভোলা জেলার চরফ্যাশন উপজেলায় মুজিবনগর প্রধান সড়কের ভিত্তিপ্রস্তর স্থাপন অনুষ্ঠানে প্রধান অতিথির বক্তৃতায় এসব কথা বলেন ।
প্রতিমন্ত্রী বলেন, ভোলাসহ উপকূলীয় সকল জেলায় পর্যাপ্ত সংখ্যক ঘূর্ণিঝড় আশ্রয় কেন্দ্র নির্মাণ করা হচ্ছে । ভোলার চরফ্যাশনের অবকাঠামোগত উন্নয়নের লক্ষ্যে সরকার চাহিদা অনুযায়ী পর্যাপ্ত ব্রিজ, কালভার্ট, কাঁচা রাস্তা নির্মাণ করে দিবে । এছাড়া নদীভাঙনে ক্ষতিগ্রস্তদের গৃহ নির্মাণের লক্ষ্যে প্রয়োজনীয় ঢেউটিন বরাদ্দের ব্যবস্থা নেয়া হচ্ছে ।
এ সময় স্থানীয় সংসদ সদস্য এবং যুব ও ক্রীড়া মন্ত্রণালয় সম্পর্কিত সংসদীয় স্থায়ী কমিটির সভাপতি আবদুল্লাহ আল ইসলাম জ্যাকব এবং দুর্যোগ ব্যবস্থাপনা ও ত্রাণ মন্ত্রণালয়ের সচিব মোঃ কামরুল হাসান উপস্থিত ছিলেন ।
#

সেলিম/নাইচ/রাহাত/মোশারফ/আব্বাস/২০২২/১৯৫৪ ঘণ্টা 

তথ্যবিবরণী                                                                                                                          নম্বর: ৪৪৬
পীর হাবিবুর রহমানের মৃত্যুতে রাষ্ট্রপতির শোক

ঢাকা, ২২ মাঘ (৫ ফেব্রুয়ারি):    
বিশিষ্ট সাংবাদিক ও বাংলাদেশ প্রতিদিনের নির্বাহী সম্পাদক পীর হাবিবুর রহমানের মৃত্যুতে গভীর শোক ও দুঃখ প্রকাশ করেছেন রাষ্ট্রপতি মোঃ আবদুল হামিদ।

এক শোক বার্তায় রাষ্ট্রপতি বলেন, পীর হাবিবুর রহমানের মৃত্যু দেশের গণমাধ্যম জগতের জন্য এক অপূরণীয় ক্ষতি। দেশে সাংবাদিকতার উন্নয়ন ও প্রসারে তিনি যে ভূমিকা রেখেছেন সংবাদকর্মীরা তা চিরদিন শ্রদ্ধার সাথে স্মরণ করবে।

রাষ্ট্রপতি মরহুম পীর হাবিবুর রহমানের রুহের মাগফিরাত কামনা করেন ও তার শোকসন্তপ্ত পরিবারের প্রতি গভীর সমবেদনা জানান।
#

ইমরানুল/রাহাত/মোশারফ/আব্বাস/২০২২/১৯২৯ ঘণ্টা 

তথ্যবিবরণী                                                                                                            নম্বর: ৪৪৫
ক্ষমতার জন্য রাজনীতিতে বিএনপি এখন মরিয়া

                           --- পানি সম্পদ উপমন্ত্রী

শরীয়তপুর, ২২ মাঘ (৫ ফেব্রুয়ারি):   
পানি সম্পদ উপমন্ত্রী একেএম এনামুল হক শামীম বলেছেন, বিএনপি দীর্ঘদিন ক্ষমতায় থাকতে না পেরে ক্ষমতায় যাওয়ার জন্য মরিয়া হয়ে উঠেছে। তারা পেট্টোল বোমা মেরে মানুষ হত্যা করে ব্যর্থ হয়ে এখন দেশবিরোধী নানা ষড়যন্ত্রে লিপ্ত হয়েছে। বিএনপি ক্ষমতায় থাকতে দেশের অর্থ বিদেশে পাচার করেছে। সেই অর্থ দিয়ে এখন বিদেশে লবিস্ট নিয়োগ করে আন্তর্জাতিক অঙ্গনে দেশের ভাবমূর্তি নষ্ট করতে ব্যস্ত। তবে তারা সফল হবে না। কারণ, বিশ্বনেতৃবৃন্দও ভালো করে জানে বঙ্গবন্ধুর বাংলাদেশ বঙ্গবন্ধু কন্যা শেখ হাসিনার হাতেই নিরাপদ। 
আজ শরীয়তপুরের নড়িয়ায় উপজেলা স্বেচ্ছাসেবক লীগের কর্মীসভায় উপমন্ত্রী এসব কথা বলেন। নড়িয়া উপজেলা স্বেচ্ছাসেবক লীগের আহ্বায়ক দেলোয়ার হোসেন আকনের সভাপতিত্বে সভায় বিশেষ অতিথি ছিলেন নড়িয়া পৌরসভার মেয়র আবুল কালাম আজাদ, উপজেলা আওয়ামী লীগের সহ-সভাপতি বাদশা শেখ, সাধারণ সম্পাদক হাসানুজ্জামান খোকন, জেলা স্বেচ্ছাসেবক লীগের ভারপ্রাপ্ত সভাপতি ভিপি শেখ আব্দুস সালাম।

এনামুল হক শামীম বলেন, বিএনপির মুখে নীতি কথা বেমানান। কারণ, তারা ক্ষমতার জন্য যত অন্ধকার পথ রয়েছে সবই চর্চা করছে। বিএনপি গণতন্ত্রে বিশ্বাস করে না। সরকারের সমালোচনা করতে গিয়ে বিএনপি এখন সত্য প্রকাশ করতেও ভুলে গেছে। সরকারের অন্ধ সমালোচনা করতে গিয়ে বিএনপি দেশ ও জাতির অর্জনকেও অস্বীকার করছে। 

উপমন্ত্রী আরো বলেন, প্রধানমন্ত্রী শেখ হাসিনার নেতৃত্বে আওয়ামী লীগ ও স্বেচ্ছাসেবক লীগসহ অন্যান্য সহযোগী সংগঠনের নেতাকর্মীরা ঐক্যবদ্ধ। এই স্বেচ্ছাসেবক লীগের নেতাকর্মীরা করোনাকালে মানুষের বাড়ি বাড়ি গিয়ে খাবার পৌঁছে দিয়েছে। কৃষকের ধান কেটে গোলায় তুলে দিয়েছে। স্বেচ্ছাসেবক লীগ একটি মানবিক সংগঠনে পরিণত হয়েছে। তাই সংগঠনের নেতাকর্মীদের বঙ্গবন্ধুর প্রদর্শিত পথে চলতে হবে। সংগঠনের বদনাম হয় এমন কোনো কাজ করা যাবে না।

এর আগে উপমন্ত্রী সখিপুরের চরভাগা ইউনিয়নের অসহায় যুবকদের মাঝে ভ্যানগাড়ি বিতরণ করেন এবং পরে নড়িয়ার চামটা ও বিঝারী ইউনিয়নের বিভিন্ন উন্নয়নমূলক কাজের অগ্রগতি পরিদর্শন করেন ।

#

গিয়াস/রাহাত/মোশারফ/আব্বাস/২০২২/১৯১৬ ঘণ্টা 

তথ্যবিবরণী                                                                                                    নম্বর: ৪৪৪
দেশবিরোধী অপপ্রচার না হলে দেশ আরো এগিয়ে যেতো                                                       

                                    ---তথ্য ও সম্প্রচার মন্ত্রী
ঢাকা, ২২ মাঘ (৫ ফেব্রুয়ারি):   

তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, বিদেশিদের কাছে দেশবিরোধী অপপ্রচার চালানো না হলে দেশ আরো এগিয়ে যেতো। 

মন্ত্রী আজ রাজধানীর মতিঝিলে এফবিসিসিআই আইকন ভবনে মুজিব কর্নার ও ডিরেক্টর্স লাউঞ্জ উদ্বোধন এবং কোভিড-১৯ বিষয়ক সচেতনতামূলক ভিডিও সঙ্গীত প্রকাশ অনুষ্ঠানে প্রধান অতিথির বক্তৃতায় একথা বলেন। এফবিসিসিআই সভাপতি মোঃ জসিম উদ্দিন অনুষ্ঠানে সভাপতিত্ব করেন। 

ড. হাছান বলেন, ‘দুঃখজনক হলেও সত্য, দেশের একজন সাবেক দুইবারের প্রধানমন্ত্রী নিজের নামে ওয়াশিংটন টাইমস পত্রিকায় নিবন্ধ লিখেছেন যাতে মার্কিন যুক্তরাষ্ট্র বাংলাদেশকে যে জিএসপি সুবিধা দিয়ে আসছিল, তা যেন বন্ধ করে দেয়। শুধু তাই নয়, দেশের একটি প্রধান রাজনৈতিক দল যারা দুইবার ক্ষমতায় ছিল, সেই দলের মহাসচিব নিজের দলের প্যাডে নিজে স্বাক্ষর করে যুক্তরাষ্ট্রে চিঠি লিখেছেন বাংলাদেশকে সাহায্য দেয়ার বিষয়টি পুনর্মূল্যায়ন করতে এবং সেটিকে একটি অস্ত্র হিসেবে ব্যবহার করার জন্য।’
‘আমাদের দেশে রাজনীতি থাকবে, অবশ্যই সরকারের সমালোচনা হবে, কিন্তু দেশের বিরুদ্ধে অপপ্রচার, দেশের ব্যবসা-বাণিজ্য, রপ্তানিকে বাধাগ্রস্ত করার জন্য অপপ্রচার কখনো কাম্য নয়, সেটি দেশদ্রোহিতার শামিল’ বলেন তথ্য ও সম্প্রচার মন্ত্রী। 

নির্বাচন কমিশন গঠনের জন্য রাষ্ট্রপতির সার্চ কমিটি নিয়ে সাংবাদিকদের প্রশ্নের জবাবে আওয়ামী লীগের যুগ্ম সাধারণ সম্পাদক হাছান মাহ্‌মুদ বলেন, ইসি গঠন আইন অনুযায়ী সার্চ কমিটিতে সাংবিধানিক পদধারীদের এবং একজন নারীসহ সুশীল সমাজেরও দু'জনকে রাখা হয়েছে। এবং তারা যে অত্যন্ত গণ্যমান্য ব্যক্তি এবং নিরপেক্ষ মানুষ হিসেবে অতীতে ভূমিকা রেখেছেন, তা সবাই স্বীকার করবেন। 

তথ্যমন্ত্রী বলেন, ‘আমি মনে করি সুন্দর একটি সার্চ কমিটি হয়েছে, তাদের মাধ্যমে গঠিত নির্বাচন কমিশনের দ্বারা বাংলাদেশে একটি সুন্দর জাতীয় নির্বাচন অনুষ্ঠিত হবে, যেমনটি নারায়ণগঞ্জ সিটি কর্পোরেশনে হয়েছে।’ 

এসময় বাজারে পণ্যমূল্যের অযথা বৃদ্ধি রোধকল্পে এবং কলকারখানার দূষিত বর্জ্য থেকে পরিবেশ রক্ষায় এফবিসিসিআই সদস্যদের সক্রিয় ভূমিকা পালনের অনুরোধ জানান ড. হাছান। 

সভা শেষে মন্ত্রী এফবিসিসিআই ভবনের তৃতীয় তলায় মুজিব কর্নার ও ডিরেক্টর্স লাউঞ্জ উদ্বোধন ও শিল্পী হায়দার হোসেন পরিচালিত কোভিড-১৯ সচেতনতামূলক মিউজিক ভিডিও প্রকাশ করেন। 

#

আকরাম/রাহাত/মোশারফ/আব্বাস/২০২২/১৮১০ ঘণ্টা 
তথ্যবিবরণী                                                                                                                         নম্বর: ৪৪৩
প্রাকৃতিক পরিবেশ অক্ষুণ্ন রেখে উন্নয়ন প্রকল্প বাস্তবায়নের নির্দেশ মৎস্য ও প্রাণিসম্পদ মন্ত্রীর
সিলেট, ২২ মাঘ (৫ ফেব্রুয়ারি):   

প্রাকৃতিক পরিবেশ অক্ষুণ্ণ রেখে মৎস্য ও প্রাণিসম্পদ মন্ত্রণালয়ের উন্নয়ন প্রকল্পসমূহ বাস্তবায়নের নির্দেশ দিয়েছেন মৎস্য ও প্রাণিসম্পদ মন্ত্রী শ ম রেজাউল করিম।
আজ সিলেটের টিলাগড়ে প্রাণিসম্পদ অধিদপ্তর কর্তৃক বাস্তবায়নাধীন ইনস্টিটিউট অভ্ লাইভস্টক সায়েন্স এন্ড টেকনোলজি (আইএলএসটি), সিলেট এর ভিত্তিপ্রস্তর স্থাপন শেষে প্রকল্প সংশ্লিষ্টদের এ নির্দেশ দেন মন্ত্রী।
মৎস্য ও প্রাণিসম্পদ মন্ত্রণালয়ের অতিরিক্ত সচিব এস এম ফেরদৌস আলম, যুগ্মসচিব ও মন্ত্রীর একান্ত সচিব ড. আবু নঈম মুহাম্মদ আবদুছ ছবুর, প্রাণিসম্পদ অধিদপ্তরের মহাপরিচালক ডা. মনজুর মোহাম্মদ শাহজাদা, সিলেটের জেলা প্রশাসক মোঃ মজিবর রহমান, সিলেট বিভাগীয় প্রাণিসম্পদ দপ্তরের পরিচালক ডা. অমলেন্দু ঘোষ, আইএলএসটি স্থাপন প্রকল্পের পরিচালক ডা. মোঃ জাহাঙ্গীর আলম, প্রাণিসম্পদ অধিদপ্তরের প্রকল্প পরিচালক ডা. মোঃ শরীফুল হক ও ডা. জসিম উদ্দিন, এবং সিলেট বিভাগে কর্মরত প্রাণিসম্পদ অধিদপ্তরের কর্মকর্তাবৃন্দ এ সময় উপস্থিত ছিলেন।
এ সময় সাংবাদিকদের মন্ত্রী বলেন, বাংলাদেশের মৎস্য ও প্রাণিসম্পদ খাতের উন্নয়নে প্রধানমন্ত্রী শেখ হাসিনার নেতৃত্বাধীন সরকার যুগান্তকারী পদক্ষেপ নিয়েছে। সারা দেশে মাছ, মাংস, দুধ ও ডিমের উৎপাদন ব্যাপকভাবে বৃদ্ধি পেয়েছে। হাওর অঞ্চলসহ দেশের যে অঞ্চলে যে জাতীয় সামগ্রী উৎপাদনের সুযোগ আছে, স্থানীয় সংসদ সদস্য ও প্রশাসনের পরামর্শে সরকার সেখানে অঞ্চলভিত্তিক পরিকল্পনা গ্রহণ করছে। 

শ ম রেজাউল করিম আরো যোগ করেন, সিলেট বাংলাদেশের একটা গুরুত্বপূর্ণ জনপদ। সিলেটের উন্নয়নকে সরকার সর্বাধিক গুরুত্ব দিয়েছে। এর অংশ হিসেবে মৎস্য ও প্রাণিসম্পদ মন্ত্রণালয়ের উন্নয়ন প্রকল্পের আওতায় ইনস্টিটিউট অভ্ লাইভস্টক সায়েন্স এন্ড টেকনোলজি করা হচ্ছে। এ ইনস্টিটিউট থেকে প্রাণিসম্পদ খাতের জন্য দক্ষ জনশক্তি তৈরি হবে। এটি সিলেটের প্রাণিসম্পদ খাতের উন্নয়নে নতুন দিগন্তের সূচনা করবে। 
পরে প্রাণিসম্পদ অধিদপ্তর কর্তৃক বাস্তবায়নাধীন বুল স্টেশন স্থাপন কার্যক্রম, সরকারি ছাগল উন্নয়ন খামার এবং সিলেট জেলা দুগ্ধ খামার পরিদর্শন শেষে সাংবাদিকদের এক প্রশ্নের উত্তরে মন্ত্রী বলেন, সিলেটকে উন্নত করার জন্য মৎস্য ও প্রাণিসম্পদ মন্ত্রণালয়ের আওতাধীন সকল দপ্তরের কার্যক্রমকে আমরা গুরুত্ব দিয়ে বিবেচনা করছি। এখানে গবাদিপশু উৎপাদন, ব্ল্যাকবেঙ্গল ছাগল উৎপাদন, দুগ্ধ উৎপাদন কীভাবে আরো বাড়ানো যায় সে লক্ষ্যে আমরা পরিকল্পনা নিয়েছি। আমরা চাই সিলেটের প্রাণিসম্পদ খাতে একটা বৈপ্লবিক পরিবর্তন আসুক।
সম্প্রতি গাজীপুর সাফারি পার্কে জেব্রা ও সিংহী মৃত্যুর ঘটনা নিয়ে এক প্রশ্নের উত্তরে মন্ত্রী বলেন, বর্তমানে প্রাণীদের মধ্যে কঠিন রোগ সংক্রমিত হচ্ছে। জেব্রার মৃত্যু একটা রোগের কারণে হয়েছে। একইভাবে চিড়িয়াখানায় প্রাণী মৃত্যুর কারণ অনুসন্ধানে আমরা সংগৃহীত নমুনা একাধিক ল্যাবে পরীক্ষা করেছি। সেক্ষেত্রে অবহেলার কারণে নয়, রোগ সংক্রমিত হয়ে প্রাণী মারা যাচ্ছে বলে আমরা জানতে পেরেছি। তারপরও প্রাণীর মৃত্যতে আমাদের কোনো ত্রুটি আছে কিনা সেটাও খতিয়ে দেখছি। পাশাপাশি অন্য প্রাণীদের নিরাপত্তা কীভাবে নিশ্চিত করা যায় সেজন্য আমরা ব্যবস্থা নিচ্ছি।  
পরে মন্ত্রী সিলেট সার্কিট হাউসে সিলেট বিভাগে কর্মরত মৎস্য অধিদপ্তর ও প্রাণিসম্পদ অধিদপ্তরের বিভিন্ন পর্যায়ের কর্মকর্তাদের সাথে মতবিনিময় করেন ও বিভিন্ন দিক-নির্দেশনা দেন।
#

ইফতেখার/রাহাত/মোশারফ/আব্বাস/২০২২/১৮১৮ ঘণ্টা 

তথ্যবিবরণী                                                                                                  নম্বর: ৪৪২
কোভিড-১৯ সংক্রান্ত সর্বশেষ প্রতিবেদন 

ঢাকা, ২২ মাঘ (৫ ফেব্রুয়ারি):   

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল শুক্রবার সকাল ৮টা থেকে শনিবার সকাল ৮টা পর্যন্ত ২৪ ঘণ্টায় দেশে ৮ হাজার ৩৫৯ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ২৩ দশমিক ৮৩ শতাংশ। এ সময় ৩৫ হাজার ৭৪ জনের নমুনা পরীক্ষা করা হয়েছে।  
গত ২৪ ঘণ্টায় মারা গেছেন ৩৬ জন। এ পর্যন্ত ২৮ হাজার ৫৬০ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৯৪ হাজার ৩৯১ জন।

#

জাকির/রাহাত/মোশারফ/আব্বাস/২০২২/১৬৫২ ঘণ্টা
তথ্যবিবরণী                                                                                                       নম্বর : ৪৪১

দেশে কেউ না খেয়ে থাকে না, গৃহহীনও থাকবে না 

                                               - কৃষিমন্ত্রী

মধুপুর (টাঙ্গাইল), ২২ মাঘ (৫ ফেব্রুয়ারি):

কৃষিমন্ত্রী ড. মো: আব্দুর রাজ্জাক বলেছেন, প্রধানমন্ত্রী শেখ হাসিনা দেশের মানুষের প্রয়োজনীয়  খাদ্য নিশ্চিত করেছেন। দেশে এখন আর কেউ না খেয়ে থাকে না। এখন প্রধানমন্ত্রী মানুষের বাসস্থান ও চিকিৎসাসেবা নিশ্চিতে কাজ করছেন। গৃহহীনকে ঘর দিচ্ছেন, যাতে করে কেউ গৃহহীন না থাকে।

আজ টাঙ্গাইলের মধুপুরে শোলাকুড়িতে আশ্রয়ণ প্রকল্পের ঘর ও কম্বল বিতরণ অনুষ্ঠানে  প্রধান অতিথির বক্তৃতায় মন্ত্রী এসব কথা বলেন। মধুপুর উপজলা প্রশাসন এ অনুষ্ঠানের আয়োজন করে।

মধুপুরের আদিবাসী গারোদের  উদ্দেশে মন্ত্রী আরো বলেন, বাঙালি, গারো, হাজং,  চাকমা, মারমাসহ অবাঙালি ও সকল ধর্ম-বর্ণ মিলে আমরা একটা পরিবার। বর্তমান সরকার আদিবাসী ক্ষুদ্র নৃগোষ্ঠীর উন্নয়নে ব্যাপক কর্মসূচি বাস্তবায়ন করছে। কিন্তু কিছু এনজিও আদিবাসীদের উন্নয়নের নামে বিদেশি সাহায্য এনে নিজেদের ব্যক্তিগত উন্নয়ন ও বাড়ি-গাড়ি কেনায় তা ব্যয় করছে। এ ব্যাপারে আদিবাসীদের সচেতন থাকার আহ্বান জানান মন্ত্রী।

গারোদের উপর বন বিভাগের অযৌক্তিক  মামলা প্রত্যাহারে সরকার উদ্যোগ গ্রহণ করছে বলে জানান মন্ত্রী। তিনি বলেন, কোন গারোকে তাঁর বসতবাড়ি থেকে উচ্ছেদ করা হবে না এবং কেউ বন বিভাগের অযৌক্তিক মামলার মাধ্যমে  হয়রানির শিকার হবেন না।

অনুষ্ঠানে উপজেলা চেয়ারম্যান ছরোয়ার আলম খান আবু এবং পৌরসভার মেয়র মো: সিদ্দিক হোসেন খান প্রমুখ বক্তব্য রাখেন।

#

কামরুল/মেহেদী/জুলফিকার/রেজ্জাকুল/মানসুরা/২০২২/১৫৫৫ ঘন্টা

তথ্যবিবরণী                                                                                                                   নম্বর : ৪৪০

আমরা আধুনিক গণগ্রন্থাগার নির্মাণের দ্বারপ্রান্তে রয়েছি
                                           -সংস্কৃতি প্রতিমন্ত্রী
ঢাকা, ২২ মাঘ (৫ ফেব্রুয়ারি):

সংস্কৃতি বিষয়ক প্রতিমন্ত্রী কে এম খালিদ বলেছেন, আধুনিক তথ্য প্রযুক্তির আলোকে ডিজিটাল বাংলাদেশ বিনির্মাণ বর্তমান সরকারের অঙ্গীকার। এ ধারাবাহিকতায় দেশের সরকারি গণগ্রন্থাগারের সেবা কার্যক্রমে তথ্য প্রযুক্তির ব্যবহার হচ্ছে উল্লেখযোগ্যভাবে। ৫২৫ কোটি টাকা ব্যয়ে গণগ্রন্থাগার অধিদপ্তরের সদর দপ্তরের বহুতল ভবন নির্মাণের একটি প্রকল্প একনেক কর্তৃক অনুমোদিত হয়েছে, যার মাধ্যমে একটি দৃষ্টিনন্দন ও আধুনিক তথ্য প্রযুক্তির সুযোগ-সুবিধা সম্বলিত গণগ্রন্থাগার নির্মাণ করা হবে। তিনি বলেন, আমরা একটি আধুনিক গণগ্রন্থাগার নির্মাণের দ্বারপ্রান্তে রয়েছি। এ লক্ষ্যে শীঘ্রই কবি সুফিয়া কামাল জাতীয় গণগ্রন্থাগারকে ইঞ্জিনিয়ার্স ইনস্টিটিউশন ভবনে স্থানান্তর করা হবে।
প্রতিমন্ত্রী আজ সকালে রাজধানীর শাহবাগে অবস্থিত গণগ্রন্থাগার অধিদপ্তরের শওকত ওসমান স্মৃতি মিলনায়তনে '০৫ ফেব্রুয়ারি জাতীয় গ্রন্থাগার দিবস ২০২২' উদযাপন উপলক্ষ্যে গণগ্রন্থাগার অধিদপ্তর আয়োজিত 'স্বাধীনতার সুবর্ণজয়ন্তীতে জাতীয় গ্রন্থাগার দিবস উদযাপনের তাৎপর্য' শীর্ষক আলোচনা সভা ও সাংস্কৃতিক অনুষ্ঠানে বিশেষ অতিথির বক্তব্যে এসব কথা বলেন।
প্রধান অতিথির বক্তৃতায় স্বরাষ্ট্রমন্ত্রী বলেন, গ্রন্থাগার তৈরি করতে পারে জ্ঞানমনস্ক আলোকিত মানুষ, যা টেকসই উন্নয়ন বাস্তবায়নে অপরিহার্য। উপজেলা পর্যায়ে আধুনিক গণগ্রন্থাগার নির্মাণের প্রয়োজনীয়তা উল্লেখ করে স্বরাষ্ট্রমন্ত্রী বলেন, গ্রন্থাগার যত সমৃদ্ধ হবে, দেশ ততো এগিয়ে যাবে। আমাদের সমৃদ্ধ বাঙালি সংস্কৃতির রয়েছে হাজার বছরের ইতিহাস ও ঐতিহ্য। নতুন প্রজন্মকে এ সমৃদ্ধ সংস্কৃতি চর্চায় আগ্রহী করে তুলতে হবে যার মাধ্যমে একটি আলোকিত, মানবিক ও উন্নত বাংলাদেশ বিনির্মাণ সম্ভব হবে।
সংস্কৃতি বিষয়ক মন্ত্রণালয়ের সচিব মোঃ আবুল মনসুর এর সভাপতিত্বে অনুষ্ঠানে বিশেষ অতিথি হিসেবে আরো বক্তব্য রাখেন সংস্কৃতি বিষয়ক মন্ত্রণালয় সম্পর্কিত সংসদীয় স্থায়ী কমিটির সভাপতি সিমিন হোসেন রিমি।
এর আগে গণগ্রন্থাগার অধিদপ্তর প্রাঙ্গণে বেলুন উড়িয়ে 'জাতীয় গ্রন্থাগার দিবস ২০২২' এর আনুষ্ঠানিক উদ্বোধন করেন স্বরাষ্ট্রমন্ত্রী আসাদুজ্জামান খান। 

উল্লেখ্য, একযোগে দেশব্যাপী উদযাপিত 'জাতীয় গ্রন্থাগার দিবস ২০২২' এর প্রতিপাদ্য নির্ধারণ করা হয়েছে- "সুবর্ণজয়ন্তীর অঙ্গীকার, ডিজিটাল গ্রন্থাগার।"

#

ফয়সল/মেহেদী/জুলফিকার/রেজ্জাকুল/মানসুরা/২০২২/১৫১৫ ঘন্টা

তথ্যবিবরণী                                                                                                                           নম্বর: ৪৩৯
নির্বাচন কমিশন গঠনে বিচারপতি ওবায়দুল হাসানকে সভাপতি করে ৬ সদস্যের অনুসন্ধান কমিটি 

ঢাকা, ২২ মাঘ (৫ ফেব্রুয়ারি):   


প্রধান নির্বাচন কমিশনার ও অন্যান্য নির্বাচন কমিশনারগণের নিয়োগদানের জন্য বাংলাদেশ সুপ্রীম কোর্টের আপীল বিভাগের বিচারপতি ওবায়দুল হাসানকে সভাপতি করে সরকার একটি অনুসন্ধান কমিটি গঠন করেছে।


অনুসন্ধান কমিটির অন্যান্য সদস্যবৃন্দ হলেন- হাইকোর্ট বিভাগের বিচারপতি এস এম কুদ্দুস জামান, বাংলাদেশের মহা-হিসাব নিরীক্ষক ও নিয়ন্ত্রক, বাংলাদেশ সরকারি কর্ম কমিশনের চেয়ারম্যান, সাবেক নির্বাচন কমিশনার মুহাম্মদ ছহুল হোসাইন এবং কথাসাহিত্যিক অধ্যাপক আনোয়ারা সৈয়দ হক। 


অনুসন্ধান কমিটি ‘প্রধান নির্বাচন কমিশনার ও অন্যান্য নির্বাচন কমিশনার নিয়োগ আইন, ২০২২’ মোতাবেক দায়িত্ব ও কার্যাবলি সম্পন্ন করবে। মন্ত্রিপরিষদ বিভাগ অনুসন্ধান কমিটির কার্য সম্পাদনে প্রয়োজনীয় সাচিবিক সহায়তা প্রদান করবে।


মন্ত্রিপরিষদ বিভাগ আজ এ সংক্রান্ত একটি প্রজ্ঞাপন জারি করেছে।

#

আসাদুজ্জামান/মেহেদী/জুলফিকার/রেজ্জাকুল/শামীম/২০২২/১৪৫০ ঘণ্টা 

তথ্যবিবরণী                                                                                                            নম্বর : ৪৩৮
ধনবাড়ী উপজেলা আওয়ামী লীগের সভাপতির মৃত্যুতে  কৃষিমন্ত্রীর শোক

 ধনবাড়ী (টাঙ্গাইল), ২২ মাঘ (৫ ফেব্রুয়ারি):

টাঙ্গাইলের ধনবাড়ী উপজেলা আওয়ামী লীগের সভাপতি ও ধনবাড়ী পৌরসভার সাবেক ‍মেয়র আলহাজ বদিউল আলম      মঞ্জুর মৃত্যুতে গভীর শোক ও দুঃখ প্রকাশ করেছেন কৃষিমন্ত্রী ড. মো: আব্দুর রাজ্জাক। 

এক শোকবার্তায় মন্ত্রী মরহুমের বিদেহী আত্মার মাগফিরাত কামনা করেন এবং শোকসন্তপ্ত পরিবারের সদস্যদের  প্রতি সমবেদনা জানান।

